
COMISIÓN INFORMATIVA ESPECIAL DE CONTAS, FACENDA E RECURSOS 
HUMANOS
ACTA da mencionada comisión informativa, correspondente ao día 16 de setembro de 
2026
Ás 16.45 horas do día 16 de setembro de 2026, reúnese a Comisión Informativa Especial de 

Contas, Facenda e Recursos Humanos, en sesión ordinaria, na sala de xuntas da 

Deputación Provincial, coa asistencia dos seguintes deputados e deputadas:

Presidente: D. Luís Menor Pérez

Deputados/as do Grupo Popular:
D. Jorge Pumar Tesouro

D.ª Marta Nóvoa Iglesias 

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D. Emilio Luís Díaz Vidal

D.ª Susana Rodríguez Rodríguez

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Francisco Lorenzo López

Deputado non adscrito:
D. Xosé Carlos Valcárcel Doval

Secretario: D. Juan Marquina Fuentes 

Interventora accidental: D.ª María Begoña Álvarez Matos

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
15 DE XULLO DE 2026 (EXP. Nº 2026/44Z/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 15 de xullo de 2026.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa Especial de Contas, Facenda e 

Recursos Humanos do día 15 de xullo de 2026, conforme co borrador elaborado pola 

Secretaría Xeral.

2º.- DELEGACIÓN NA DEPUTACIÓN PROVINCIAL DO EXERCICIO DAS 
COMPETENCIAS DE XESTIÓN, LIQUIDACIÓN E RECADACIÓN EN VOLUNTARIA E 
EXECUTIVA E REVISIÓN DE ACTOS DE TRIBUTOS E OUTROS INGRESOS DE 
DEREITO PÚBLICO DO CONCELLO DA RÚA (EXP. Nº 2026/12034C)
Dona Marta Nóvoa Iglesias, do Grupo Popular, expón o contido da proposta.

Non se producen intervencións e, por unanimidade, a comisión ditamina favorablemente a 

adopción, por parte do Pleno, do seguinte acordo:

Aceptar a delegación de competencias efectuada polo Concello da Rúa a favor da 

Deputación Provincial, mediante acordo plenario de data 3 de novembro de 2025, para a 

xestión tributaria, liquidación e recadación voluntaria e executiva, así como a revisión dos 

actos ditados dos seguintes tributos e ingresos de dereito público:

- Imposto de bens inmobles (IBI).

- Imposto sobre vehículos de tracción mecánica (IVTM).

- Imposto sobre actividades económicas (II.AA.EE) 

- Taxa polo subministro de auga e sumidoiros 

- Canon da auga (salvo as facultades de recadación executiva e revisión dos actos 

ditados nesa vía).

- Taxa ocupación dominio público con terrazas, veladores e elementos análogos. 

- Taxa vaos permanentes, 

nas condicións recollidas no acordo de delegación do concello de A Rúa, sendo en todo 

caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da xestión tributaria, liquidación e recadación voluntaria e executiva, 

ditando todos os actos administrativos necesarios para a xestión dos ditos 

procedementos, incluída a emisión da providencia de constrinximento e resolución dos 

recursos administrativos contra os actos de recadación executiva.

b) Para o exercicio da competencia delegada o concello deberá remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e indicará 

as diferentes datas de notificación da débeda en executiva, en relación ao tributo ou 

ingreso de dereito público ao que se refire.

c) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas de 

padróns, liquidacións, altas e outros ingresos non periódicos o tipo de gravame único 

do 5% e a taxa pola prestación do servizo de recadación en período executivo será o 

100% da recarga do período executivo que corresponda en cada caso, conforme co 

establecido no artigo 6, apartados a) e b) da Ordenanza fiscal reguladora da taxa pola 

prestación dos servizos de xestión, inspección e recadación da Deputación Provincial 

de Ourense. A Deputación deducirá da transferencia do importe recadado a cantidade 

correspondente á taxa liquidada, sen prexuízo da notificación da dita liquidación na 

forma prevista no artigo 9 da Ordenanza fiscal.

d) A presente delegación entrará en vigor, unha vez aceptada pola Deputación Provincial, 

o 1 de xaneiro de 2027, publicándose no Boletín Oficial da Provincia e no Diario Oficial 

de Galicia para xeral coñecemento. A presente delegación estará vixente por un 

período de catro anos, prorrogándose tacitamente por períodos iguais de catro anos 

se ningunha das partes manifesta expresamente a súa vontade en contra, 

comunicándoo á outra cunha antelación non inferior a 6 meses á súa finalización ou á 

de calquera dos períodos de prórroga.

3º.- DELEGACIÓN NA DEPUTACIÓN PROVINCIAL DO EXERCICIO DAS 
COMPETENCIAS DE XESTIÓN, LIQUIDACIÓN E RECADACIÓN EN VOLUNTARIA E 
EXECUTIVA E REVISIÓN DE ACTOS DE TRIBUTOS E OUTROS INGRESOS DE 
DEREITO PÚBLICO DO CONCELLO DE PETÍN (EXP. Nº 2026/12035K)
Dona Marta Nóvoa Iglesias, do Grupo Popular, expón o contido da proposta.



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 16342474036753115300 en https://sede.depourense.es

Non se producen intervencións e, por unanimidade, a comisión ditamina favorablemente a 

adopción, por parte do Pleno, do seguinte acordo:

Aceptar a delegación de competencias efectuada polo Concello de Petín a favor da 

Deputación Provincial, mediante acordo plenario de data 11 de decembro de 2025, para a 

xestión tributaria, liquidación e recadación voluntaria e executiva, así como a revisión dos 

actos ditados dos seguintes tributos e ingresos de dereito público:

- Imposto de bens inmobles (IBI).

- Imposto sobre vehículos de tracción mecánica (IVTM).

- Imposto sobre actividades económicas (II.AA.EE) 

- Taxa pola subministración de auga e sumidoiros 

- Canon da auga (salvo as facultades de recadación executiva e revisión dos actos 

ditados nesa vía).

nas condicións recollidas no acordo de delegación do Concello de Petín, sendo en todo 

caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da xestión tributaria, liquidación e recadación voluntaria e 

executiva, ditando todos os actos administrativos necesarios para a xestión dos ditos 

procedementos, incluída a emisión da providencia de constrinximento e resolución 

dos recursos administrativos contra os actos de recadación executiva.

b) Para o exercicio da competencia delegada o Concello deberá remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e 

indicará as diferentes datas de notificación da débeda en executiva, en relación ao 

tributo ou ingreso de dereito público ao que se refire.

c) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas de 

padróns, liquidacións, altas e outros ingresos non periódicos o tipo de gravame único 

do 5% e a taxa pola prestación do servizo de recadación en período executivo será o 

100% da recarga do período executivo que corresponda en cada caso, conforme co 

establecido no artigo 6, apartados a) e b) da Ordenanza fiscal reguladora da taxa 

pola prestación dos servizos de xestión, inspección e recadación da Deputación 

Provincial de Ourense. A Deputación deducirá da transferencia do importe recadado 

a cantidade correspondente á taxa liquidada, sen prexuízo da notificación da dita 

liquidación na forma prevista no artigo 9 da Ordenanza fiscal.

d) A presente delegación entrará en vigor, unha vez aceptada pola Deputación 

Provincial, o 1 de xaneiro de 2027, publicándose no Boletín Oficial da Provincia e no 

Diario Oficial de Galicia para xeral coñecemento. A presente delegación estará 

vixente por un período de catro anos, prorrogándose tacitamente por períodos iguais 

de catro anos se ningunha das partes manifesta expresamente a súa vontade en 

contra, comunicándoo á outra cunha antelación non inferior a 6 meses á súa 

finalización ou á de calquera dos períodos de prórroga.

4º.- FIXACIÓN DE PREZOS PÚBLICOS DE VENDA AO PÚBLICO (P.V.P.) (EXP. Nº 
2026/12972S)
Dona Marta Nóvoa Iglesias, do Grupo Popular, expón o contido da proposta.

Don Xosé Carlos Valcárcel Doval, deputado non adscrito, pregunta como poden os 

autores publicar as obras no Plan de publicacións da Deputación.

Dona Marta Nóvoa Iglesias, do Grupo Popular, explica que anualmente se convoca no 

BOP un concurso anual o cal e valorado polo Consello Asesor de Publicacións e resolto pola 

Presidencia tralo informe deste Consello Asesor.

Non se producen máis intervencións e, co voto a favor do Grupo Popular (6), do BNG (2), de 

Democracia Ourensana (2) e do deputado non adscrito (1), e a abstención do Grupo 

Socialista (3), a comisión ditamina favorablemente a adopción, por parte do Pleno, do 

seguinte acordo:

1. Aprobar a fixación dos Prezos Públicos de Venda ao Público (P.V.P., IVE 
incluído) das seguintes edicións.

Obra/ título

Custo deseño, 

maqueta e 

impresión

Revisión 

lingüística e 

outros

Custo total 

obra

Custo 

exemplar

P.V.P 

proposto

(IVE incl.)

Dez cartas pr'os 

galegos

3.619,20 € ------------- 3.619,20 € 9,048 € 9,00 €

Parroquia de Santa 

María de Melias...

9.068,80 € -------------- 9.068,80 € 22,672 € 23 €

O Milagre da pedra no 

tempo...

5.839,60 € 98,49 € 5.938,09 € 14,845 € 15,00 €

El legado militar en la 

provincia...

6.599,84 € ----------- 6.599,84 € 16,500 € 16,00 €

Ourense de auga
10.551,84 € 105,98 € 10.657,82 € 26,645 € 27,00 €

Ourensás pioneiras 

nos estudos...

6.999,20 € 768,11 7.767,31 € 19,418 € 18,00 €

Ribeiro y Ribeira 

Sacra...

6.365,84 € ----------- 6.365,84 € 15,915 € 16 €

2º.- Publicar este acordo no Boletín Oficial da Provincia de Ourense e na sede electrónica da 

Deputación para xeral coñecemento.

5º.- ESTABLECEMENTO E FIXACIÓN DO PREZO PÚBLICO POLA ASISTENCIA AO “V 
CONGRESO DE CONTROL INTERNO LOCAL 2027” (EXP. Nº 2026/12490Q)
Dona Marta Nóvoa Iglesias, do Grupo Popular, expón o contido da proposta.

Don Xosé Carlos Valcárcel Doval, deputado non adscrito, pregunta as datas concretas 

de celebración deste Congreso.

Dona Marta Nóvoa Iglesias, do Grupo Popular, contesta que será nas datas 30.09.2027 e 

01.10.2027.

Don Bernardo Varela López, do BNG, sinala que lle chama a atención o importe de 

organización deste Congreso que ascende a 196.300,00 €. 

Dona Marta Nóvoa Iglesias, do Grupo Popular, apunta que a memoria económica 

incorporada ao expediente detalla os gastos e ingresos previstos, destacando a importancia 

de que a nosa cidade sexa a sede deste importante Congreso, que estima a presenza de 

preto de 500 congresistas. Sinala que se organiza en colaboración coa IXAE, e que tamén 

colaboran o Concello de Ourense, COSITAL Ourense, o Consello de Contas de Galicia e o 

INORDE.

Non se producen máis intervencións e, co voto a favor do Grupo Popular (6) e do deputado 

non adscrito (1), e a abstención do Grupo Socialista (3), do BNG (2) e de Democracia 

Ourensana (2) a comisión ditamina favorablemente a adopción, por parte do Pleno, do 

seguinte acordo:

Primeiro. Aprobar os prezos públicos pola asistencia ao “V Congreso de Control Interno 

Local 2027”, a celebrar en Ourense os días 30 de setembro e 1 de outubro de 2027, coas 

tarifas que se detallan a continuación, e que inclúen asistencia ás sesións, acreditacións, 

almorzo e xantar dos días 30/09 e 01/10, cea do día 30/09 e diploma de asistencia, así 

como a asistencia ás actividades culturais organizadas o día 02/10, no seu caso:

• Prezo xeral: 180 €. 

• Prezo xeral inscrición anticipada ata o 31 de xullo de 2027: 160 €. 

• Prezo para as persoas titulares da Secretaría-Intervención en Concellos da provincia 

de Ourense, de menos de 5.000 habitantes e que formalicen a inscrición ata o 31 de 

xullo de 2027: 110 €. 

• Prezo pola cota de asistencia voluntaria ás actividades culturais organizadas: 50 €.

Segundo. Establecer como obrigadas ao pagamento as persoas que participen no 

Congreso.

Terceiro. Establecer que o pagamento do prezo público se realizará con carácter previo á 

asistencia, no momento de formalizar a inscrición, a través da pasarela de pagamento 

habilitada para estes efectos na web oficial do Congreso https://ccil.depourense.gal/, sendo 

requisito indispensable para a admisión no mesmo.

Cuarto. Establecer que, cando por causas non imputables á persoa obrigada ao pagamento 

o Congreso non se celebre, procederá a devolución do importe satisfeito.

Quinto. Dar cumprimento ao establecido no artigo 3.6 da Ordenanza, procedendo á 

publicación íntegra do acordo de establecemento e fixación do prezo público no Boletín 

Oficial da Provincia de Ourense, entrando en vigor a partir da data de publicación.

6º.- APROBACIÓN DO EXPEDIENTE NÚMERO 8/2026 DE MODIFICACIÓN DAS BASES 
DE EXECUCIÓN DO ORZAMENTO VIXENTE DA DEPUTACIÓN PROVINCIAL DE 
OURENSE (EXP. Nº 2026/13657X)
Dona Marta Nóvoa Iglesias, do Grupo Popular, expón o contido da proposta.

Non se producen intervencións e, co voto a favor do Grupo Popular (6) e a abstención do 

Grupo Socialista (3), do BNG (2), de Democracia Ourensana (2) e do deputado non adscrito 

(1), a comisión ditamina favorablemente a adopción, por parte do Pleno, do seguinte acordo:

1º.- Aprobar inicialmente o expediente número 8/2026 de modificación das bases de 

execución do orzamento vixente da Deputación Provincial de Ourense, do seguinte xeito:
Atendendo ás solicitudes formuladas polos distintos alcaldes da provincia e os representantes 

de asociacións e clubes, proponse a modificación das finalidades das axudas inicialmente 

previstas.

As devanditas modificacións non teñen incidencia cuantitativa sobre o orzamento xeral do 

exercicio 2026 e tramítanse de conformidade co disposto nas bases de execución do citado 

orzamento.

a) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos. Cooperación provincial ” no expediente de modificación número 4/2026 dos orzamentos 

para o exercicio 2026 da Deputación Provincial de Ourense, prevíase unha subvención nominativa ao Concello 

de Celanova para “ 2ª fase de climatización auditorio municipal Ilduara ” pola cantidade de 75.000,00 

euros. 

Tendo en conta a solicitude asinada polo alcalde do Concello de Celanova con data do 26 de agosto de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, considerando que a maquinaria instalada na primeira fase podía ser suficiente para dar 

satisfacción a esa necesidade,  proponse o cambio de finalidade da subvención quedando do seguinte xeito:

CONCELLO DE CELANOVA

  FINALIDADE IMPORTE

Reasfaltado e bacheado en vías rurais municipais.  75.000,00 €

b) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos. Cooperación provincial ” no expediente de modificación número 4/2025 dos orzamentos 

para o exercicio 2025 da Deputación Provincial de Ourense, prevíase unha subvención nominativa ao Concello 

de Pontedeva para “ Cofinanciamento Plan Hurbe  ” pola cantidade de 70.000,00  euros. 

Tendo en conta a solicitude asinada polo alcalde do Concello de Pontedeva con data do 10 de setembro de 2026, 

que tivo entrada no rexistro electrónico da Deputación o mesmo día, na que se indica que houbo un erro na 

denominación do proxecto de obras aprobado por resolución de Alcaldía con data 14 de xullo de 2026, proponse 

o cambio de finalidade da subvención, que queda da seguinte maneira:

CONCELLO DE PONTEDEVA

  FINALIDADE IMPORTE

Humanización na aldea de Deva, Pontedeva 70.000,00 €

O crédito orzamentario remata o 31.12.2026, sen posibilidade de incorporalo ao exercicio 2027.

c) Con cargo á aplicación orzamentaria 334.20/480.99 “ Subvencións nominativas correntes a familias e inst . 

sen fins de lucro. Actividades culturais” no expediente de modificación número 3/2026 dos orzamentos para 

o exercicio 2026 da Deputación Provincial de Ourense, prevíase unha subvención nominativa á Asociación 

cultural Agromadas para “ Gastos de funcionamento ” pola cantidade de 2.000,00 euros. 

Tendo en conta a solicitude asinada polo presidente da asociación cultural con data do 22 de xullo de 2026, que 

tivo entrada no rexistro electrónico da Deputación o mesmo día, na que se solicita a ampliación da finalidade da 

subvención concedida, debido ás limitacións para xustificala correctamente, proponse a ampliación da 

finalidade da subvención quedando da seguinte maneira, 

ASOCIACIÓN CULTURAL AGROMADAS

  FINALIDADE IMPORTE

Gastos de funcionamento e actividades 2.000,00 €

d) Con cargo á aplicación orzamentaria 450.12/762.99 “Subvencións nominativas de capital a concellos. 

Cooperación provincial ” no expediente de modificación número 4/2026 dos orzamentos para o exercicio 

2026 da Deputación Provincial de Ourense, prevíase unha subvención nominativa ao Concello da Peroxa para “ 

Compra e reparación de vivendas” pola cantidade de 52.000,00 euros. 

Tendo en conta a solicitude asinada polo alcalde do Concello da Peroxa con data do 02 de setembro de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, proponse o cambio de finalidade de dita subvención, quedando da seguinte maneira:  

CONCELLO DE A PEROXA

  FINALIDADE IMPORTE

Adquisición de vivendas 52.000,00 €

e) Con cargo á aplicación orzamentaria 34111/480.99 “ Subvencións nominativas correntes a familias e inst . 

sen fins de lucro. Fomento do deporte” no expediente de modificación número 3/2026 dos orzamentos para 

o exercicio 2026 da Deputación Provincial de Ourense, prevíase unha subvención nominativa ao Club 

Carballiño Fútbol sala para “ Seleccións comarcais ” pola cantidade de 4.000,00 euros. 

Tendo en conta a solicitude asinada polo presidente do Club con data do 10 de setembro de 2026, que tivo 

entrada no rexistro electrónico da Deputación o mesmo día, na que se solicita o modificación da finalidade da 

subvención concedida engadindo o exercicio 2025, proponse o cambio de finalidade quedando da seguinte 

maneira: 

CLUB CARBALLIÑO FÚTBOL SALA

  FINALIDADE IMPORTE

Seleccións comarcais 2025-2026 4.000,00 €

2º.-  De acordo co artigo 169 da Lei reguladora das facendas locais, por remisión do artigo 

177.2 do mesmo texto legal, o expediente será exposto ao público, tras o anuncio no Boletín 

Oficial da Provincia, por 15 días, durante os cales os interesados poderán examinalo e 

presentar reclamacións ante o Pleno. 

O expediente considerarase definitivamente aprobado se durante o citado prazo non se 

presentasen reclamacións.

7º.- ASUNTOS DE URXENCIA.- Non se presentan

8º.- ROGOS E PREGUNTAS.- Non se formulan.

E, ás 16.54 horas, dáse por finalizada a reunión, redactándose a presente acta que se 

asinará electronicamente. Dou fe.

